
Općinskom vijeću Gradske općine Stari grad Mostar

Menadžmentu Gradske općine Stari grad Mostar

IZVJEŠTAJ REVIZORA

1.  Obavili smo reviziju finansijskih izvještaja  Gradske općine Mostar – Stari grad iskazane na dan 31.12.2001. godine. Za ove izvještaje je odgovoran menadžment Gradske općine Mostar-Stari grad. Naša odgovornost svodi se na izražavanje mišljenja o tim finansijskim izvještajima na temelju provedene revizije.

2. Reviziju smo obavili , na osnovu ovlaštenja u skladu sa Zakonom o reviziji (sl. nov. F BiH 48/99), a u skladu sa INTOSAI međunarodnim standardima. Ovi standardi zahtijevaju planiranje i obavljanje revizije tako da pruži razumno uvjerenje o tome ima li u finansijskim/financijskim izvještajima značajnih pogrešaka kao  i da li su finansijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza koji potkrepljuju iznose i objave u finansijskim/financijskim izvještajima. Revizija je također obuhvatila ocjenu primijenjenih računovodstvenih načela i vrednovanje sveukupne prezentacije finansijskih/financijskih izvještaja i ocjenu primjene propisa. Vjerujemo da je provedena revizija pouzdani osnov za izražavanje našeg mišljenja.

3. Ne iskazujemo mišljenje o početnim stanjima 01.01.2001. godine, budući da nismo obavljali reviziju finansijskih izvještaja za 2000.

4. Pošto nismo imali dovoljno jasnu i pouzdanu osnovu da u potpunosti  bez ikakavih rezervi potvrdimo da su finansijski izvještaji Gradske općine Stari grad-Mostar, u cjelokupnom predstavljanju objektivni i realni, u svim značajnim pitanjima , svoje mišljenje uvjetujemo zbog:

· Izvršene kupovine dva stana iz sredstava rente u iznosu od 185.250 KM, što je nije u skladu    određenoj namjeni ovih sredstava utvrđenoj u Odluci o uslovima i načinu dodjele građevinskog zemljišta (član 36). 

· Neusaglašenog stvarnog i knjigovodstvenog stanja stalnih sredstava, koja su u finansijskim izvještajima iskazana u iznosu od 17.623.080 KM, a posebno iznosa od 6.272.575 KM, što u naravi predstavlja vrijednost stanova koja imovina sa stanovišta vlasništva, je značajno nerašćišćena.

· Revizijom utvrđenih nedostataka sistema internih kontrola, koje nisu postavljene tako da spriječe i otkriju značajno pogrešna prikazivanja u finansijskim izvještajima.

4. Po našem mišljenju, osim za efekte usklađivanja iz prethodnog stava, finansijski izvještaji daju istinit i fer pregled o finansijkom stanju i položaju Gradske općine Stari grad-Mostar, na dan 31.12.2001. godine.  

      Zamjenik generalnog revizora                                                            Generalni revizor

     _____________________                                    ______________________

      Branko Kolobarić,dipl. oec.                                                     Mr. Ibrahim Okanović,dipl. oec.

Izvještaj o obavljenoj reviziji finansijskih izvještaja
Gradske općine Mostar-Stari grad

1. Uvod

Na osnovu ovlaštenja u skladu sa Zakonom o reviziji Budžeta/Proračuna F BiH obavljena je revizija finansijskih izvještaja i usklađenosti poslovanja sa zakonskim propisima za 2001. godinu.

Revizija se provodi prvi put od strane Ureda za reviziju budžeta u F BiH, a predmet revizije su bili finansijski izvještaji 2001. godine kao i izvršene finansijske transakcije, uključujući procjenu usklađenosti sa primjenjenim zakonima i propisima.

Neposredan uvid u dokumentaciju radi prikupljanja dokaza za iznošenje revizijskog mišljenja vršen je sa prekidima u periodu od 15.10.2002. godine do 1. 11.2002. godine u prostorijama Gradske općine Stari grad Mostar.

Reviziju su obavili revizori Ureda za reviziju budžeta F BiH :

-I. Junuzović, ovlašteni revizor,

-E. Muslić, mlađi revizor.

2.  Cilj revizije

Cilj revizije je: 

· da se ispitaju računi i finansijski izvještaji Gradske općine Mostar-Stari grad kako bi se steklo razumno uvjerenje da su isti u svim značajnim iznosima realno i objektivno predstavljeni, cjeloviti i valjani, da su sve radnje oko utroška javnog novca pravilno poduzete,dovršene, plaćene i registrovane kao i usaglašene sa važećom regulativom.

· ocjena računovodstvenog sistema, a posebno ocjena sistema internih kontrola, da li su prikladno postavljene i da li funkcioniše i da li su sposobne za otkrivanje značajnog pogrešnog prikazivanja u finansijskim izvještajima.

· dati preporuke za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i efikasan rad interne kontrole.

3. Opći podaci

Gradska općina Mostar-Stari grad osnovana je 12.06.1997. godine Odlukom o osnivanju, a na osnovu Prelaznog Statuta Grada Mostara pod nadzorom Međunarodne zajednice.

Općina je u sastavu Hercegovačko-Neretvanskog Kantona (u daljem tekstu HNK), koji je federalna jedinica F BiH sa posebnim režimom i jedna je od šest općina Grada Mostara.

Teritorijalno područje ove općine određeno je zemljopisnom kartom koja čini sastavni dio odluke o osnivanju općine, određena prelaznim statutom.

Značajno je istaknuti što se vidi iz prednjih navoda  da ova općina nije osnovana na osnovu zakona i propisa F BiH, zbog specifičnosti i posebnosti ovog područja proizašlog ratnim sukobima.

Zakon o lokalnoj samoupravi HNK donesen je u augustu 2000. godine kojim propisom se uređuju  pitanja samoupravnog djelokruga općina,  kao jedinica lokalne samouprave. 

Prema podacima ove općine na području iste živi 25.000 stanovnika od čega cca 60% su izbjeglice i raseljena lica, iz čega proizilaze brojni problemi i poteškoće u radu ove općine.Ti problemi su posebno izraženi u provedbi imovinskih zakona, i rješavanja problema ove populacije.

Općina pokriva teritorij sedam Mjesnih zajednica istočnog dijela Grada Mostara.

Zakonodavnu vlast u općini vrši Općinsko vijeće koje ima 25 vijećnika, a izvršnu vlast vrši načelnik i donačelnik općine.

Općina ima Statut donesen na osnovu Ustava HNK i Prelaznog Statuta Grada Mostara.

Provođenje poslova iz nadležnosti uprave i samouprave općina izvršava putem općinskih  službi uprave a one su:

· služba za opću upravu,

· služba uprave za finansije i planiranje,

· služba za društvene i privredne djelatnosti,

· služba uprave za stambene poslove, rekonstrukciju i katastar nekretnina.

Općina obavlja poslove u vlastitoj zgradi u Ulici Braće Fejića broj 51. Mostar i sa 31.12.2001. godine   imala je 171 uposlenog radnika.

4. Nalazi i preporuke

4.1. Usklađenost sa propisima

Testirajući primjenu zakona i propisa mi smo uočili slijedeće:

· U svom poslovanju općina Stari grad nije dosljedno primjenjivala Zakon o radnim odnosima i plaćama službenika u organima uprave u F BiH, i drugih propisa koji regulišu tu oblast, te je primila devet novih radnika bez provođenja konkursa ili oglasa, ovisno o radnom mjestu.

· U postupku nabavke roba, usluga i ustupanja radova općina Stari grad nije u cijelosti postupila u skladu sa odredbama pomenute Uredbe. Samo u nekim slučajevima nabavke proveden je djelimični postupak odabira najpovoljnijeg ponuđača.

· Nepoštivanje Odluke o uslovima i načinu dodjele građevinskog zemljišta (čl. 36) što je imalo za posljedicu kupovinu dva stana iz sredstava rente u iznosu od 185.250KM .Sve radnje za kupovinu ovih stanova odvijale su se u vremenu koji prethodi revidiranoj godini osim kompenzacije, koja je završni ali i neminovni čin svih ranije poduzetih radnji.

Preporuka menadžmentu:

· Preporučuje se menadžmentu da dosljedno primjenjuje zakonske i podzakonske akte sa posebnim osvrtom na navedene zakone i propise.

4.2. Menadžment i sistem internih kontrola

Načelnik općine je postavljen 15.januara revidirane godine. Međutim tokom te godine mijenjana je rukovodeća struktura službi organa uprave ove općine. Promjena je izvršena kod tri službe od ukupno četiri nakon sagledavanja stanja u radu organa uprave od strane novopostavljenog načelnika općine i uočenih propusta u izvršavanju radnih zadataka. 

Sve je ovo imalo za posljedicu proticanje vremena revidirane godine i poduzimanja određenih mjera i postupaka u cilju dovođenja rada općinske uprave u transparentnije okvire .

Općina Stari grad Mostar nema jedinstven pravilnik o unutrašnjoj organizaciji i sistematizaciji poslova i radnih zadataka o kojem je raspravljalo Općinsko vijeće, ali ima Odluku o organizaciji općinskih službi uprave koju je usvojilo Općinsko vijeće 1998. godine. Na osnovu ove odluke izrađeni su pravilnici za svaku službu zasebno koji su i danas na snazi.

Tokom revizije dobili smo informaciju da je u toku izrada jedinstvenog Pravilnika za općinski organ uprave u cjelini .

Provedenom revizijom utvrdili smo da nijedna služba općinske uprave nema program rada za revidiranu godinu što je u suprotnosti sa Pravilnicima o unutrašnjoj organizaciji i sistematizaciji poslova i radnih zadataka, pa se rad istih nema na osnovu čega pratiti.

Određeni pozitivni pomaci su učinjeni i gotovo sve uposleno osoblje koje je bilo u kontaktu sa revizijom to ističe, međutim i pored tih pozitivnih pomaka uočeno je nepostojanje i nefunkcioniranje adekvatnog sistema internih kontrola, koje bi obezbijedile kontrolu rada svih uposlenih u izvršavanju radnih zadataka.

Menadžment nema usvojenih internih uputstava kako će se postupati kod značajnijih poslovnih transakcija, kod kojih se tačno treba znati ko ih inicira, ko ih odobrava, ko ih likvidira kao i neophodnu dokumentacionu osnovu za njihovo evidentiranje. 

Obzirom na nedostatke interne kontrole menadžment nije u mogućnosti da ostvari punu kontrolu nad evidentiranjem i izvršenjem poslovnih  transakcija.

Primjeri za to su: 

1.Finansijska transakcijua u iznosu od 185.250 KM kojom su u imovinu  općine uknjižena dva stana (jedan jednosoban i drugi dvosoban).

Ovi stanovi kupljeni su tako što je još 1998. godine općinsko vijeće donijelo rješenje o dodjeljivanju na korištenje radi izgradnje prve faze ansambla stambeno-poslovnih objekata na lokalitetu»Luke- tekija»  G P «Bosni» iz Sarajeva. Tim rješenjem utvrđena je ukupna obaveza GP» Bosne» u iznosu od 186.330 KM što je trebalo platiti u roku od petnaest dana od dana pravosnažnosti rješenja.

Nakon toga sklopljen je ugovor dana 29.06.1998. godine između GP «Bosna» i općine Stari grad Mostar o načinu izmirivanja obaveze GP»Bosna «.Izmirivanje obaveza u navedenom iznosu dogovara se tako što će GP Bosna dati dva stana u vlasništvo općini.

O ovom ugovoru i načinu izmirivanja obaveza nije nam dat na uvid dokumenat da li je o istom raspravljalo Općinsko vijeće.

Tek u 2001. godini službeno se dostavlja izjava o prebijanju međusobnih dugovanja između GP»Bosna» Sarajevo i općine Stari grad Mostar koje je provedeno u revidiranoj godini, zbog čega je i vršena provjera ove transakcije.

Navedeni stanovi prema evidenciji stanova, koja se vodi u knjigovodstvu, evidentirani su na imena  općinskih vijećnika, iako nismo mogli dobiti na uvid dokumentaciju o dodjeli istih.

2.Tokom revizije uočili smo finansijske transakcije koje su nastale po osnovu odobrenja načelnika općine, a čija osnova je član 33. Statuta općine. Primjeri ovakvih transakcija su finansijske tansakcije vezano za stipendiranje deficitarnih kadrova, finansijske transakcije na osnovu zahtijeva za kulturu i sport, grantovi pojedincima na osnovu zahtijeva u vidu jednokratnih pomoći za liječenje, jednokratne pomoći nezaposlenim i invalidnim licima.

Za sve ove finansijske transakcije nisu dovoljno jasno utvrđeni kriteriji od strane općinskog vijeća, kako i na koji način načelnik  ih može svojim odlukama angažirati.

Trošenje budžetskih sredstava treba biti uređeno aktom o izvršenju budžeta, sa jasnim ovlaštenjem kako i pod kojim uvjetima se ista mogu koristiti. 

Preporuka menadžmentu:

· Menadžment treba da uspostavi funkciju interne kontrole kao skup postupaka kojih će se pridržavati svi uposleni, u svrhu postizanja ciljeva na području:

        efikasnog poslovanja,

        pouzdanog finansijskog izvještavanja i

        usklađenosti sa primjenjivim Zakonima i propisima.

4.3. Donošenje i izvršenje budžeta

4.3.1. Izrada i donošenje Budžeta Općine Stari grad – Mostar

Budžet gradske općine Mostar-Stari grad je usvojen 02.04.2001. godine od strane Općinskog vijeća i objavljen u službenom glasilu općine, što znači da nije donesen u propisanom roku.

Do usvajanja budžeta finansiranje se vršilo na osnovu privremene odluke o finansiranju, što je u skladu sa propisima. 

U novembru revidirane godine, Općinsko vijeće je donijelo odluku o smanjenju budžeta, na osnovu prijedloga načelnika općine jer se prihod nije ostvarivao u prvobitno predviđenom obimu. 

Prvi prihvaćeni budžet općine iznosio je 6.610.000 KM, a nakon rebalansa budžet je smanjen  na iznos od 6.070.000 KM.

Budžet je usvojen sa uravnoteženim prihodima i rashodima.

Ostvareni budžet u 2001. godini iznosi 4.980.558 KM, i manji je za 18 % u odnosu na uravnoteženi u novembru mjesecu, iz čega proizilazi da općinska administracija nije uložila dovoljno pažnje u realnom planiranju budžeta.

Preporuka menadžmentu

· Realno planirati budžet u budućem periodu, uz poštivanje propisa o izradi i donošenju budžeta, što je propisano Zakonom o proračunima/budžetima F BiH («Sl. novine 20/98»).

4.3.2. Prihodi i primici

Prihodi i primici ostvareni u toku 2001. godine iznose 4.980.558 KM i za 18% su manji u odnosu na plan, i pored smanjenja budžeta tokom revidirane godine, što govori o značajnom padu planiranih prihoda. 

Struktura ostvarenih prihoda i primitaka je slijedeća :

	Porezni prihodi u iznosu od                                               
	2.603.297 KM

	Neporezni prihodi u iznosu od                                           
	1.944.925 KM

	Primici od prodaje stalnih sredstava u iznosu od             
	70.639 KM

	Tekuće potpore iz inozemstva u iznosu od                              
	69.800 KM

	Tekuće potpore od ostalih nivoa vlasti u iznosu od               
	291.897 KM

Pojedinačno ostvarenje prihoda u odnosu na planirano prikazujemo u narednoj tabeli:

	Redni

broj
	IZVORI PRIHODA
	Planirano za 2001. god
	Izvršeno u 2001. god.
	Odstupanje
	Indeks

%

	1
	A.  PORESKI PRIHODI
	2.800.000
	2.603.297
	-196.703
	92,98

	 
	 
	150.000
	199.910
	49.910
	133,28

	1.1
	Porez na dobit pojedinaca i preduzeća
	150.000
	199.910
	49.910
	133,28

	1.2
	Porez na plaće i radnu snagu
	1.290.000
	1.032.862
	-257.138
	80,07

	1.3
	Porez na imovinu
	160.000
	194.628
	34.628
	121,65

	1.4
	Domaći porezi na dobra i usluge
	1.200.000
	1.175.396
	-24.604
	97,95

	1.5
	Ostali porezi
	 
	501
	501
	 

	2
	B. NEPORESKI PRIHODI
	2.190.000
	1.944.925
	-245.075
	88,81

	2.1
	Prihodi od poduzetničkih aktivnosti i imovine i prihodi od pozitivnih kursnih razlika
	1.750.000
	1.460.918
	-289.082
	83,49

	2.2
	Naknade i takse i prihodi od pružanja javnih usluga
	435.000
	477.233
	42.233
	110

	2.3
	Novčane kazne
	5.000
	6.774
	1.774
	135,48

	3
	C. KAPITALNI PRIMICI
	730.000
	70.639
	-659.361
	9,68

	3.1
	Primici od prodaje stalnih sredstava
	730.000
	70.639
	-659.361
	9,68

	4
	D. POTPORE (Grantovi)
	350.000
	361.697
	11.697
	103,35

	4.1
	Tekuće potpore iz inostranstva
	0
	69.800
	69.800
	 

	4.2
	Tekuće potpore od ostalih nivoa vlasti
	350.000
	291.897
	-58.103
	83,4

	 
	UKUPNO PRIHODI I PRIMICI
	6.070.000
	4.980.558
	-1.089.442
	82,06


Izneseni podaci pokazuju da su prihodi i primici  općine Stari grad u revidiranoj godini prikupljeni najvećim dijelom iz poreza, zatim iz neporeznih prihoda , pomoći iz zemlje i inostranstva i manjim dijelom u iznosu od (70.639 KM) od djelimične naplate prodate «Vile Neretva «.

Osnov naplate poreznih prihoda je Zakon o porezima HNK i Zakon o porezu na promet nekretnina HNK, čija raspodjela je utvrđena Zakonom o pripadnosti javnih prihoda HNK. Raspodjelu ovih prihoda obavlja trezor  ovog Kantona.

Revizijom smo utvrdili da konačni obračun javnih prihoda za ovu općinu prema zvaničnom podatku (obrazac B2) iznosi 3.220.966 KM, a knjigovodstvo općine oprihodovalo je 2.603.297 KM.

Razlika između ukupno naplaćenih i raspoređenih javnih prihoda i onih iskazanih u knjigovodstvu odnosi se na prihode koji pripadaju Gradu Mostaru.

Međutim kantonalni trezor nema programski regulisan raspored prihoda koji pripadaju Gradu Mostaru, tako da  općina nema uvida koliko Grad Mostar participira u ostvarenim prihodima općine.

Porezni prihodi

Općina je naplatila ove prihode na svoj račun u iznosu  od 2.603.297KM, što je 92,98 % od planiranih prihoda. Porezni prihodi naplaćeni su po osnovu onih prihoda koji, u skladu sa zakonskim propisima,  pripadaju općini. To su prihodi po osnovu dobiti pojedinaca, porez na plaću, porez na imovinu i porez na promet proizvoda i usluga.  

Općinska administracija nema značajniji uticaj na ostvarenje ovih prihoda s obzirom da se uplate prihoda po osnovu poreza vrše na propisane uplatne račune kod depozitne banke, a kantonalni trezor vrši  raspored tako prikupljenih prihoda, na osnovu Zakona o pripadnosti javnih prihoda HNK. Ovu vrstu prihoda u najvećem dijelu kontroliše porezna uprava. 

Neporezni prihodi  

Ove prihode općina je planirala naplatiti u iznosu od 2.190.000 KM , a stvarno naplatila 1.944.924 ili  88, 80%.

Osnov za naplatu ovih prihoda su općinske odluke koje su donesene od strane općinskog vijeća, kojima je određena cijena usluga ili naknada tražiocima istih.

Karakteristično za ovu vrstu prihoda je da se jedan dio naplaćuje direktno na račun općine (zemljišne rente i naknade , zakupnina od poslovnih prostora, razne takse do 10 KM, naknade za izvršene usluge građanima), a drugi dio prihoda se naplaćuje  preko depozitnog računa prihoda (trezora).

Najznačajniji prihod iz ovog osnova općina ostvaruje od zemljišne rente i naknade za zemljište  i od iznajmljivanja poslovnih prostora.

Struktura neporeznih prihoda je:

	- Prihodi od zemljišne rente                                               
	997.054 KM

	- Prihodi od iznajmljivanja poslovnih prostora                 
	405.885 KM

	- Prihodi od iznajmljivanja ostale materijalne imovine       
	18.700 KM

	- Ostali prihodi od imovine                                                  
	35.003 KM

	- Kamate primljene od pozajmica i učešća u kapitalu           
	4.275 KM

	- Općinske administrativne takse                                       
	162.501 KM

	- Općinske sudske takse                                                            
	792 KM

	- Općinske komunalne takse                                                
	41.286 KM

	- Takse za zauzimanje javne površine                                  
	21.660 KM

	- Ostale budžetske naknade                                                       
	518 KM

	- Posebne naknade i takse- cestovne naknade                    
	101.441 KM

	- Prihodi od pružanja usluga građanima                             
	149.034 KM

	- Novčane kazne po općinskim propisima                              
	6.773 KM


Prihodi od zemljišne rente naplaćeni su u iznosu od 997.054 KM, a osnov njihove naplate su zakoni i odluke općinskog vijeća.

Naknade za zemljište i renta naplaćuje se za dodijeljeno građevinsko zemljište.

Sredstva ostvarena po osnovu rente i naknada za dodijeljeno građevinsko zemljište su strogo namjenska sredstva koja se vode na posebnom računu i mogu se koristiti samo  za uređenje građevinskog zemljišta i za naknade za izuzeto zemljište, što je regulisano općinskim propisima.

Ocjenu efikasnosti i pravilnosti naplate ovih prihoda nismo mogli utvrditi zbog nepostojanja internih pravila i postupaka ponašanja za ovu vrstu prihoda. Naše rezerve su zbog neuređenog i nekontrolisanog odnosa stvaranja obaveza za ove prihode i njihovog evidentiranja. Nema kontrole ni interne povezanosti između službe koja inicira poslovne događaje i službe koja finansijski prati ove događaje.

Prihodi od iznajmljivanja poslovnih prostora u zakup naplaćeni su u iznosu od 405.885 KM, a  ostvaruju se na osnovu Odluke općinskog vijeća o davanju u zakup poslovnih prostora i površina s kojima općina raspolaže.

Prihodi po ovom osnovu ostvareni su od zakupaca odabranih javnim oglasom i zakupaca odabranih neposrednom pogodbom.

Revizijom ovih prihoda utvrđeno je da općina ne ulaže dovoljno pažnje na obezbjeđenju naplate istih. Tako su nenaplaćena potraživanja po ovom osnovu sa obračunskim periodom iznosila 347.231 KM.

Ročnost ovih potraživanja ne može se utvrditi, jer se o tome ne vode evidencije. 

Značajan prihod općina ostvaruje kroz naplatu raznih taksa (administrativne, sudske, komunalne), a na osnovu odluka koje je donijelo općinsko vijeće. Dio ovih prihoda se naplaćuje ( do 10 KM) preko blagajne općine, izuzev sudske takse, a preko tog iznosa putem računa što je regulisano odlukama općinskog vijeća. 

Općinska administracija nema kontrolu nad naplatom   prihoda koji se plaćaju u gotovom  jer se ne vrši sravnjenje izvršene usluge i naplate, a ne postoje ni interni postupci oko toga.

Primitak ostvaren u iznosu od 70.639 KM odnosi se na uplaćenu kauciju za učešće u objavljenom oglasu za prodaju objekta  «Vila Neretva». Objekat je prodan po cijeni od 730.000 KM o čemu je sklopljen ugovor 18.12.2001.godine.

Preostali iznos od ugovorene cijene shodno ugovoru naplaćen je 07.01. 2002. godine.

Općinsko javno pravobranilaštvo je dalo svoje mišljenje u vezi prodaje ovog objekta da je u skladu sa važećim zakonskim propisima, da se isti proda javnim nadmetanjem putem pismenih ponuda.

Pomoći koje je općina dobila u 2001. godini iznose 361.697 KM.

Namjenska pomoć iz inostranstva odnosila se na pomoć udruženju boračkim organizacijama od humanitarne organizacije «Keller» u iznosu od 69.800.Ova pomoć nije planirana u budžetu što je razumljivo jer se za istu nije znalo u postupku planiranja budžeta. 

Općina je dobila grant od Grada Mostara u iznosu od 270.069 KM i grant od Kantona u iznosu od 21.827 KM. Ova vrsta grantova je planirana u budžetu u iznosu od 350.000 KM.

4.3.3. Značajnosti kod prihoda 

Revizijom smo utvrdili da je općina više uknjižila prihoda s 31.12.2001. godine u iznosu od 166.492 KM po osnovu poreza i zakupnina, a što se odnosi na naplaćene prihode u januaru  2002 godine.

Za ovakav način iskazivanja prihoda nema uporišta ni u propisima ni u internim pravilima, a u suštini ovo znači anticipativno trošenje priliva sredstava narednog perioda.

Značajnim smatramo istaknuti da općinske službe nemaju efikasan nadzor naplate vlastitih prihoda što je posebno naglašeno kod naplate prihoda od zakupnina, rente i naknade za zemljište.

Za prihode Grada Mostara općina nema podataka niti obavještenja od trezora koliko isti iznose osim kako su nam objasnili da im to trezor umanji ručno od ukupno naplaćenih prihoda ove općine.Iz toga proizilazi da općina nema kontrolu niti zvaničnu evidenciju koliko faktički prihoda pripada općini a koliko Gradu Mostaru.

Tim za reviziju smatra da ovakav odnos nije održiv, racionalan i transprentan i da se isti treba urediti.

Preporuke menadžmentu

· Priznavanje prihoda u budućem periodu uskladiti sa zakonskim propisima.

4.3.4. Rashodi i izdaci.

U revidiranoj godini općina je potrošila ukupno 4.965.720 KM što je i objavila u finansijskim izvještajima.

Navedeni iznosi potrošeni su za:

Analitički posmatrano trošeno je za slijedeće namjene :

	Redni

broj
	RASHODI
	Plan za 2001. godinu
	Izvršenje budžeta u 2001. godini
	Odstupanje
	Indeks

%

	1
	Plaće i naknade
	1.660.000
	1.672.481
	12.481
	100,76

	1.1
	 Bruto plaće i naknade
	1.405.000
	1.401.255
	-3.745
	99,74

	1.2
	 Naknade troškova zaposlenih
	255.000
	271.226
	16.226
	106,38

	2
	Doprinosi poslodavca
	160.000
	159.576
	-424
	99,74

	3
	Izdaci za materijal i usluge
	988.000
	916.695
	-71.305
	92,79

	3.1
	Putni troškovi
	20.000
	15.914
	-4.086
	79,57

	3.2
	Izdaci za energiju
	300.000
	273.508
	-26.492
	91,17

	3.3
	Izdaci za komunalne usluge
	192.000
	193.597
	1.597
	100,84

	3.4
	Nabavka materijala
	90.000
	73.863
	-16.137
	82,07

	3.5
	Izdaci za usluge prijevoza i goriva
	55.000
	47.723
	-7.277
	86,77

	3.6
	Unajmljivanje prostora
	5.000
	1.680
	-3.320
	33,6

	3.7
	Izdaci za tekuće održavanje
	65.000
	51.581
	-13.419
	79,36

	3.8
	Izdaci osiguranja, bankarskih usluga i negativnih kursnih razlika
	11.000
	10.222
	-778
	92,93

	3.9
	Ugovorene usluge
	250.000
	248.607
	-1.393
	99,45

	4
	Tekući grantovi
	977.000
	831.809
	-145.191
	85,14

	4.1
	Grantovi drugim nivoima vlasti
	5.000
	1.000
	-4.000
	20

	4.2
	Grantovi pojedincima
	397.000
	405.902
	8.902
	102,25

	4.3
	Grantovi neprofitnim organizacijama
	245.000
	163.357
	-81.643
	66,68

	4.4
	Subvencije javnim preduzećima
	330.000
	261.550
	-68.450
	79,26

	5
	Izdaci za kamate i ostale naknade
	120.000
	120.532
	532
	100,45

	5.1
	Izdaci za inostrane kamate
	120.000
	120.532
	532
	100,45

	
	Budžetska rezerva
	173.000
	0
	-173.000
	 

	
	B. KAPITALNI IZDACI
	980.000
	294.828
	-685.172
	30,09

	6
	
	
	
	0
	

	6.1
	Izdaci za nabavku stalnih sredstava
	980.000
	294.828
	-685.172
	30,09

	6.2
	Nabavka građevina
	930.000
	254.108
	-675.892
	27,33

	7
	Nabavka opreme
	50.000
	40.720
	-9.280
	81,44

	
	 Doznake iz budžeta
	1.012.000
	969.799
	-42.201
	95,83

	
	UKUPNI RASHODI
	6.070.000
	4.965.720
	-1.104.280
	81,81

	
	VIŠAK PRIHODA NAD RASHODIMA
	 
	14.838
	14.838
	 


Prezentirani podaci pokazuju da su se troškovi kretali u planiranim okvirima  općinska administracija pridržavala usvojenog budžeta osim kod naknada troškova zaposlenih koji su prekoračeni za 16.226 KM.

Značajnosti kod trošenja budžetskih sredstava

4.3.4.1.  Plaće, doprinosi i radni odnosi

Ukupni izdaci po osnovu plaća (bruto plaća i doprinosi na plaće) iznose 1.401.255 KM, što je trošak za 171 uposlenog. 

Općina nema pravilnik o radnim odnosima, plaćama i drugim ličnim primanjima službenika.

Obračun plaća je vršen na osnovu Zaključka o određivanju koeficijenata za utvrđivanje plaća funkcionera, Opštinskog javnog pravobranioca, radnika i radnika opštinskih službi uprave a na osnovu kojeg su donošena rješenja i Odluke o osnovici za plaću koja iznosi 85 KM i koja je još uvijek na snazi..

U revidiranoj godini izvršen je obračun plata za dvanaest mjeseci, a isplata je izvršena za devet mjeseci. Obaveze po osnovu obračunatih a neisplaćenih plaća izmirene su do konca marta 2002. godine. Porezi i doprinosi na plate obračunati su i uplaćeni u skladu sa zakonskom regulativom. 

Revizijom radnih odnosa utvrđeno je da je tokom 2001. godini primljeno je 9 novih radnika. Prilikom prijema novouposlenih nisu poštovani zakonski propisi iz ove oblasti, nije primjenjivana institucija javnog konkursa ili oglasa.

Obrazloženje dano od mjerodavnih osoba za prijem bez oglasa i konkursa je da se izuzetno teško u ovoj općini dolazi do stručnih kadrova s obzirom na izuzetno tešku ekonomsku i socijalnu situaciju i napuštanja ovog područja , a pogotovo niska lična primanja u organima uprave. Po tom osnovu primljena su četiri čovjeka od kojih su neki primljeni na zahtjev OHR.

I pored danog obrazloženja koje sigurno ima uporišta u realnosti, tim za reviziju mora istaknuti da je prijem u suprotnosti sa zakonima F BiH iz ove oblasti. 

4.3.4.2. Naknade troškova zaposlenih

Naknade troškova zaposlenih i skupštinskih zastupnika isplaćene su u iznosu od 271.225 KM i veće su za 6,38 % od planom predviđenih, a sastoje se od:

	· naknada za topli obrok                                                                   
	153.075 KM

	· naknade za prijevoz i troškove smještaja                                            
	12.060 KM

	· naknade učenicima i studentima za vrijeme  prakse                          
	7.006 KM

	· otpremnine zbog odlaska u penziju                                                    
	2.600 KM

	· jubilarne nagrade  za stabilnost u radu, darovi djeci i sl.                        
	9.501 KM

	· naknade za bolovanje preko 42 dana                                                 
	4.440 KM

	· pomoć u slučaju smrti ili teže invalidnosti                                       
	10.966 KM

	· ostala lična primanja                                                                         
	10.869 KM

	· naknade za privremene i povremene poslove                                  
	22.021 KM

	· naknade skupštinskim zastupnicima                                               
	38.686 KM


Naknade za topli obrok isplaćene su u iznosu od 153.075 KM, na osnovu Odluke načelnika u iznosu od 4 KM dnevno, isplaćene su za 12 mjeseci revidirane godine za prisutnost na poslu.

Naknade za prijevoz  i troškove smještaja isplaćene u iznosu od 12.060 KM i otpremnine zbog odlaska u penziju isplaćene u iznosu od 2.600 KM, na osnovu odluke načelnika općine  i u skladu sa propisima.

Naknade učenicima i studentima za vrijeme prakse  isplaćene u iznosu od 7.006 KM, a odnose se na isplate za obavljene pomoćne administrativne poslove isplaćene preko Omladinske zadruge «Bregava» na osnovu odluke načelnika općine. 

Jubilarne nagr. za stabilnost u radu, darovi djeci i sl. isplaćene u iznosu od 9.501 KM , a na osnovu odluka načelnika i odnose se na isplate povodom osmog marta i isplate za dječje paketiće. Na ove isplate obračunat je i plaćen porez u skladu sa propisima.

Naknade za privremene i povremene poslove  isplaćene u iznosu od 22.021 KM, a odnose se na  isplate komisijama , naknade za izradu statuta općine i drugo. Pripadajući porez je obračunat i uplaćen u skladu sa propisima. Ove isplate su izvršene na osnovu odluke načelnika za šta nema jasnih kriterija da su mu to i nadležnosti date od strane općinskog vijeća.   

Naknade skupštinskim zastupnicima isplaćene su u iznosu od 38.686 KM i odnose se na isplatu za rad u radnim tijelima vijećnika čija naknada je u iznosu od 100 KM i isplaćuje se vijećnicima za prisustvo na sjednici uz obračun i isplatu pripadajućih poreza Isplate su vršene na osnovu odluka općinskog vijeća i u skladu sa istom.

4.3.4.3. Izdaci za materijal i usluge

Ukupno isplaćeno za nabavku materijala i usluga je 916.695 KM što je 92,78% od planom predviđenih sredstava.

Za putne troškove potrošeno je  15.914 KM, i to  za putne troškove u inostranstvo  iznos  od 10.853 KM i putne troškove u zemlji iznos od 5.060 KM. Uvidom u dokumentacionu osnovu ovih troškova utvrđeni su propusti u izdavanju ,evidenciji i pravdanju putnih naloga. 

Preporuka menadžmentu:

· Ovu vrstu troškova ubuduće usaglasite na način kako je to predviđeno uredbom o putnim troškovima.

Izdaci za komunalne usluge iznose 193.597 KM i obuhvataju troškove za komunalnu potrošnju, izdatke za prostornu i plansku dokumentaciju, za troškove telefonskih i poštanskih usluga, usluge obezbjeđenja prostorija općine.

Na ovim troškovima iskazani su troškovi telefonskih i poštanskih usluga u  iznosu od  49.640 KM, s tim što ističemo da troškovi mobilnih telefona nisu bili ograničeni, što je učinjeno u 2002 godini.

Troškovi za nabavku materijala iznose 73.863 KM, i odnosi se na nabavke administrativnog materijala.

Kod nabavke administrativnog materijala provedenom revizijom utvrdili smo da nije u cijelosti ispoštovana procedura nabavke koja je propisana Uredbom o postupku nabavke roba i usluga.

Izdaci za usluge prijevoza i goriva  iznose 47.723  KM i odnose se na usluge prijevoza đaka u iznosu od 19.241 KM, troškove goriva za prijevoz u iznosu od 22.560 KM, registracija motornih vozila, usluge premještanja i selidbe. 

Isplate za prijevoz đaka vršene su na osnovu sklopljenog ugovora između Općine Stari grad i D.O.O. «Autoprevoz-putnički  saobraćaj» Mostar. Obaveza isplate ove vrste troškova prenesena je sa kantona na općinu.

Za Ugovorene usluge potrošeno je 248.607 KM od čega najviše za alternativni smještaj u iznosu od 95.500 KM koje obaveze općina mora plaćati po prihvaćenim propisima Visokog predstavnika, a komisija od tri člana određuje ko će ovo pravo koristiti u skladu. sa kriterijima za izbjegla i raseljena lica.

Ovi troškovi se plaćaju najviše za šest mjeseci a isplata se vrši putem blagajne zakupodavcima stana.

Općina ima odluku o visini stanarine, međutim odabir zakupodavaca ne vrši se na bazi nikakvog javnog poziva. Navedeni troškovi u  revidiranoj godini plaćeni su za 74 korisnika alternativnog smještaja što je prošlo kroz komisiju.

Provedenom revizijom utvrdili smo da postoje i stanarine koje su plaćene u većem iznosu od propisanih odlukom kao da je i najveći broj korisnika plaćan po iznosu od 250 KM mjesečno, što je navedenom odlukom navedeno kao izuzetak od visine stanarine.

Zbog nedovoljno transparentnog rada i odobrenih stanarina mimo kriterija za dodjelu istih tim za reviziju budžeta F BiH ne može potvrditi pravilnost korištenja ovih sredstava.

Značajniji trošak iskazan na ugovorenim uslugama je  iznos od 34.550 KM, što se odnosi na naknadu štete za neprovođenje imovinskih zakona, a koji trošak je nastao po odlukama  Doma za ljudska prava.

Na poziciji ugovorenih usluga su iskazani i troškovi po osnovu poreza na zakup u iznosu od 37.134 KM, a što se odnosi na plaćene poreze na naplaćenu zakupninu po osnovu izdavanja poslovnih prostora, što govori da općina plaća porez na naplaćenu, a ne na fakturisanu realizaciju što nije u skladu sa propisima o porezu na promet usluga. 

Preporuke menadžmentu

· Izraditi kriterije za trošenje budžetskih sredstava namijenjenih alternativnom smještaju izbjeglih i raseljenih lica i iste dosljedno poštivati. 

· Znatno ojačati kontrolu na poslovima koji su prouzročili troškove naknada štete za neprovođenje imovinskih zakona, kako do istih ne bi dolazilo u narednom periodu.

4.3.4.4.Tekući grantovi

Na tekućim grantovima iskazan je iznos od 831.809 KM, a odnosi se na slijedeće isplate:

	· grantovi pojedincima u iznosu od                                                
	405.901 KM

	· subvencije javnim preduzećima u iznosu  od                              
	261.550 KM

	· grantovi neprofitnim organizacijama u iznosu od                       
	163.357 KM

	· grantovi drugim nivoima vlade u iznosu od                                    
	1.000 KM


Na poziciji grantovi pojedincima iskazan  je ukupan  iznos od 405.901 KM .

Na ovim troškovima iskazani su izdaci za raseljena lica u iznosu od 284.394 KM a odnose se na dana sredstva za kupovinu materijala za popravke ratom devastiranih kuća na području općine.

Općina Stari grad je provela postupak najpovoljnijeg ponuđača, ali smo utvrdili da zapisnik komisije o odabiru najpovoljnijeg ponuđača je nekompletan jer isti ne sadrži bitne elemente koje treba da sadrži zapisnik a u skladu sa objavljenim pozivom.

Tako se desilo da je izabran najpovoljniji ponuđač s kojim je sklopljen ugovor o isporuci traženih roba 05.12.2000. godine, a već 26.12.iste godine vrši se izmjena uslova plaćanja koji su izmijenjeni u korist izabranog ponuđača , pa se postavlja pitanje transparentnog odabira.  

Na grantovima pojedincima iskazane su i isplate za stipendije  u iznosu od 22.200 KM čije korištenje je odlukom odobrio načelnik čije pravo raspolaganja ovim sredstvima nije utvrđeno odlukom općinskog vijeća.

Subvencije javnim preduzećima u iznosu od 261.550 KM su izdaci za J.P. « Comos» a na osnovu odluke općinskog vijeća za finansiranje zajedničke komunalne potrošnje koja se plaća u mjesečnim paušalnim iznosima do usvajanja zakona iz ove oblasti.
Izdaci u iznosu od 163.357 koji su finansirani iz budžeta odnose se na finansiranje općinskih udruženja građana na osnovu odluka u šta je potrošeno 79.200 KM i finansiranje političkih partija na osnovu prihvaćenih kriterija.

4.3.4.5. Izdaci za kamate

Izdaci za kamate po osnovu ino zaduženja plaćeni su u iznosu od 120.532 KM što predstavlja kamate na dio dugoročnog Kuvajtskog kredita koji je korišten za rekonstrukciju gradskog mosta «Musala».Ovaj kredit je dio od ukupnog kredita koji je prihvatila F BiH  od Kuvajtskog fonda za arapski ekonomski razvoj. Prihvatanje duga objavljeno je u službenim novinama F BiH, a realizacija kredita ide preko Investicijske banke F BiH. Kredit u iznosu od 576.600 Kuvajtskih dinara prihvatilo je općinsko vijeće 1999. godine koja odluka je i objavljena u Službenom glasniku Gradske općine Stari grad Mostar.

Međutim revizijom je utvrđeno da obaveze po kreditu nisu evidentirane u poslovnim knjigama općine, ali zaduženo lice za finansije zna za ovu obavezu i vodi računa o istim jer su kamate planirane u 2001. godini. 

Ured za reviziju predlaže da se izvrši evidentiranje obaveza po kreditu u poslovnim knjigama općine i planira povrat glavnog duga jer se kredit počinje vraćati 2003. godine, a posebno skrećemo pažnju na zaduživanje i dug propisano Zakonom o budžetima u F BiH.

4.3.4.6. Doznake nižim potrošačkim jedinicama

Tokom 2001. godine budžet općine je finansirao određene ustanove općinskog nivoa u iznosu od 969.799 KM, a na osnovu odluke Guvernera HNK iz 1997. godine.

Finansiranje se odnose  na ustanove općeg značaja ( ustanove kulture, dječji vrtić, pozorište lutaka, narodna biblioteka, OO crvenog krsta, vatrogasna jedinica),za koje nije jasno utvrđena podjela nadležnosti između HNK, Grada i Općine. Ovim ustanovama iz budžeta se finansiraju plate, materijalni troškovi i topli obrok.  

Dokumentacija pokazuje da je općinska uprava tokom 2001. godine pismeno zatražila od HNK utvrđivanje tačne nadležnosti šta su čije obaveze u finansiranju ali da o tome još nema jasnih i tačnih dogovora.

Preporuka menadžmentu

· Menadžment Oćine Stari Grad Mostar treba ponovo inicirati razgovore sa HNK i Gradom Mostarom o tačnim nadležnostima šta su čije obaveze iz budžeta , a što je u skladu sa Ustavom HNK. 

4.3.4.7. Novčana sredstva

U finansijskim izvještajima sa 31.12.2001. godine iskazano je stanje novčanih sredstava u iznosu od 578.584 KM.

Revizijom je utvrđeno da je navedeno stanje usaglašeno sa pojedinačnim izvodima i pravilno iskazano  kao imovina općine. Popis ove imovine izvršen je sa obračunskim periodom i usuglašen sa finansijskim evidencijama u skladu sa propisima. Finansijsko poslovanje obavljalo se putem više računa otvorenih u više poslovnih banaka. 

4.3.4.8. Stalna sredstva

U imovinskom bilansu iskazana su stalna sredstva  u iznosu od 17.623.080 KM, što je sadašnja vrijednost imovine na dan s 31.12.2001. godine 

Imovina se sastoji  od:

	· zemljište u iznosu od                                                                
	6.882.612 KM

	· građevine u iznosu od                                                            
	10.046,360 KM

	· oprema u iznosu od                                                                     
	252.562 KM

	· sredstva u pripremi u iznosu od                                                
	441.870 KM


Revizijom ove imovine utvrdili smo značajne nepravilnosti u osnovi iskazivanja pod čim podrazumijevamo neraščišćeno vlasništvo, zatim neusaglašenost stvarnog stanja sa knjigovodstvenim, kao i način pribavljanja imovine tokom revidirane godine. 

U finansijskim izvještajima sa 31.12.2001. godine iskazana je imovina po trošku u iznosu od 6.272.575 KM što je vrijednost stanova za koje općina nema validne dokumentacije da se doista radi o njenoj imovini.

Unutar ove imovine odnosno stanova tokom 2001. godine uknjižena su dva stana u vrijednosti od 185.250KM kupljena  kompenzacijom međusobnih potraživanja i obaveza između GP»Bosna» i Općine Stari Grad Mostar. 

Dokumentaciju o dodjeli ovih stanova, kao i osnov po kome su dodijeljeni, nije data na uvid.

Prema knjigovodstvenim evidencijama predmetni stanovi uknjiženi su po osnovu kompenzacije i iste koriste dva općinska vijećnika. 

Revizijom je utvrđeno da nije u skladu sa propisima izvršeno sravnjenje stvarnog i knjigovodstvenog stanja na dan 31.12.2001. godine.

Razlog neusaglašavanja prema dokumentaciji koja je nama dana na uvid upućuje da centralna popisna komisija nije u roku završila popis i usaglašavanje pa je iskazivanje ove imovine urađeno na bazi knjigovodstvenog stanja.

U revidiranoj godini vršena je nabavka stalnih sredstava uz provođenje procedure odabira najpovoljnijeg ponuđača, osim za  kupovinu softvera iz razloga kako su nam pojasnili jednoobraznosti programa sa već postojećim programom u Kantonu.

Zbog značajnog iznosa imovine općine iskazane u finansijskim izvještajima i nedovoljnih dokaza da se ocijeni da li se radi o stvarnoj imovini općine, tim za reviziju budžeta F BiH ne može potvrditi realnost iskazane imovine.

Preporuka menadžmentu:

· Značajno ojačati nadzor nad imovinom općine  raščistiti evidencije i utvrditi  šta je stvarno općinska imovina u skladu sa propisima.

4.3.4.9. Kratkoročna potraživanja

Iskazana potraživanja iznose 363.506 KM, a najveći iznos odnosi se na potraživanja od pravnih i fizičkih lica po osnovu izdatih faktura korisnicima poslovnih prostora.kojima raspolaže općina.Provedenom revizijom ovih potraživanja nismo se uvjerili u efikasnost naplate istih.iako smo pronašli za pojedine slučajeve da je pokrenuta inicijativa za naplatu preko pravobranilaštva. Popis potraživanja urađen je za obračunski period bez ročnosti istih, tako da se ne može zaključiti od kada potječu, a što predstavlja manjkavost popisa.

Preporuka menadžmentu:

· Tim za reviziju smatra da općinska administrcija treba imati raščišćene evidencije koji su to poslovni prostori kao i da se ugovorom o izdavanju obezbijedi naplata na efikasan način, sadašnja potraživanja raščlane od kada potječu i u skladu sa propisima poduzmu mjere.  

4.3.4.10. Kratkoročni plasmani

Kratkoročni plasmani iskazani su u iznosu od 47.376 KM što se odnosi na date kredite u periodu koji prethodi reviziji i čije stanje je posljedica poslovnih događaja iz tog perioda. Plasmani su dati JP»Behar» u iznosu od 32.524 KM koje je u likvidaciji i po kojem je općina samo prijavila potraživanje u likvidacionom postupku. Nismo imali nikakvih dokaza da su prije toga pokretane mjere za naplatu istih. 

Drugi plasman u iznosu od 11.852 nastao je na osnovu date garancije  (akceptnih naloga) od strane općine za fizičko lice za kredit podignut kod Vakufske banke. S obzirom da fizičko lice nije izvršilo povrat uzetog kredita  banka je naplatila svoje potraživanje putem date garancije iz budžeta općine. Nismo imali na uvidu dokumentaciju o pokrenutom postupku naplate ovog potraživanja.

Ne cijeneći osnov iskazanih plasmana jer su nastali u periodu prije provođenja revizije predlažemo poduzimanje mjera za naplatu ovih plasmana. 

4.3.4.11. Kratkoročna razgraničenja

U finansijskim izvještajima iskazana su razgraničenja u iznosu od 166.492 KM što se odnosi na prihode koji su naplaćeni u 2002. godini a oprihodovani su u 2001. godini i kao takva nisu trebala biti iskazana da su se prihodi priznavali u skladu sa propisima.

4.3.4.12. Kratkoročne obaveze i razgraničenja

U finansijskim izvještajima revidirane godine iskazane su kratkoročne obaveze i razgraničenja u iznosu od 1.285.152 KM.

Struktura ovih obaveza je :

	· Kratkoročne tekuće obaveze                                                           
	224.727 KM

	· Obaveze prema radnicima                                                              
	382.190 KM

	· Finansijski obračunski odnosi sa drugim povezanim jedinicama         
	265.518 KM

	· Kratkoročna razgraničenja                                                             
	412.607 KM

	· Ostale obaveze                                                                                      
	110 KM


Od ukupnog iznosa iskazanih kratkoročnih tekućih obaveza najznačajniji iznos odnosi se na obaveze prema dobavljačima, a koji iznosi 172.939 KM. Popis ovih obaveza sa obračunskim periodom urađen je u skladu sa propisima, i iste su izmirene u iznosu od 91.689 KM do dana predaje finansijskih izvještaja.

Obaveze prema radnicima odnose se na obračunate a neisplaćene plaće za zadnja tri mjeseca  obračunskog perioda. Ove obaveze su izmirene u prva tri mjeseca naredne fiskalne godine.

Obaveze iskazane kao finansijski obračunski odnosi sa drugim povez. jedinicama iznose 265.518 KM, i obuhvataju sve obaveze po osnovu finansiranja institucija općinskog nivoa (Narodna biblioteka, O.O.crvenog krsta  pozorište lutaka,  dječji vrtić i dr) a čije finansiranje je prihvaćeno u budžetu 2001. godine, a koje nisu izmirene u predviđenom roku zbog nedostatnog priliva prihoda u budžetu općine.

Struktura ovih obaveza uglavnom su plate, naknade i materijalni troškovi navedenih ustanova

Na kratkoročnim razgraničenjima iskazani su prihodi budućeg perioda koji su fakturisani a nisu naplaćeni, kao i neutrošena donacija koja je primljena u novcu. Razgraničenja su rezultat načina knjiženja i iskazivanja prihoda budućeg perioda što je sa računovodstvenog aspekta prihvatljivo ali novčana donacija nije iskazana u skladu sa računovodstvenim standardom koji podrazumijeva da se ova vrsta donacija iskazuje kao prihod u periodu u kojem je nastala ,a ako se sredstva ne utroše što je ovdje slučaj to se iskazuje na raspoloživim sredstvima. 

4.3.4.13. Potencijalne obaveze

U posjedu smo informacije od strane pravobranilaštva općine o pokrenutim tužbama za naknadu štete protiv ove općine koje  mogu biti potencijalne obaveze u narednim periodima. Radi se o izuzetno visokom iznosu zahtijeva koji može ugroziti funkcionisanje i rad ove općine. 

Sasvim sigurno proizaći će finansijska terećenja budžeta , a nismo našli bilo kakve informacije, zaključke i slično da se o ovom raspravljalo u smislu očekivane obaveze za koju je neophodno predviđati i rezervirati sredstva u budžetu  

Preporuka menadžmentu:

· Zbog značajnosti mogućeg finansijskog terećenja budžeta općine, neophodno je da pojačate pažnju nad mogućim obavezama  radi predviđanja koraka u rješavanju istih. 

4.3.4.14. Neraspoređeni višak prihoda i rashoda 

U revidiranoj godini iskazan je višak prihoda nad rashodima u iznosu od 239.027 KM kojim je djelimično pokriven višak rashoda nad prihodima ranijeg perioda tako da budžet ima obavezu pokrića viška rashoda nad prihodima u iznosu od 201.233 KM. 

Preporuka menadžmentu:

· iskazanom višku rashoda nad prihodima treba ozbiljno raspraviti i planirati pokriće istog u budućem periodu.

5. Računovodstvo

Računovodstvene evidencije u ovoj općini vode se na elektronskim računarima uz posjedovanje softvera koji obezbjeđuje podatke koji odgovaraju zahtjevima kantona.

Zaposleno osoblje u finansijsko računovodstvenom sektoru istaklo je brojne probleme oko evidentiranja i praćenja svih neophodnih podataka čije formiranje traje od 1997. godine. Problemi su uglavnom vezani zbog nepostojanja bilo kakve dokumentacije koja je tokom rata uništena te su tako zapravo počinjali od početka. Tako je 1997. godine vršena procjena imovine na bazi koje je i izvršeno uknjižavanje iste.U raščišćavanju evidencija nedostatak koji se manifestuje u računovodstvu je i neregulisani postupci o obaveznosti dostavljanja dokumentacije neophodne za  evidentiranje.

Računovodstvo nema pravilnik o knjigovodstvu, nema pravila o potrebnoj dokumentaciji i uslovima koja ta dokumentacija treba ispuniti da bi se ista mogla unijeti u poslovne evidencije. Računovodstvo je propustilo uraditi zabilješke uz finansijske izvještaje, a što je propisana obaveza, a koje zabilješke su pomoć u pojašnjenju iskazanih pozicija u finansijskim izvještajima. 

Uočili smo da računovodstvo u cjelosti ne poštuje propisanu klasifikaciju, kao i knjiženje  promjena na neuredno likvidiranoj dokumentaciji.

Zbog svega iznešenog i pored izuzetnog angažmana ove službe na raščišćavanju evidencija, ona neće biti u situaciji ispuniti sve zahtjeve ukoliko sve službe općine zajedno ne donesu pravila ponašanja, o tome ko inicira poslovni događaj, ko ih odobrava, ko za šta odgovara i šta sve treba od dokumentacije dostaviti knjigovodstvu, zbog unošenja u poslovne evidencije.

Preporuke menadžmentu:

· Da se donesu  pravila ponašanja, angažiranja i evidentiranja budžetskih sredstava. Pod tim podrazumijevamo da svaka služba učestvuje u izradi tih pravila i da se tačno odredi ko inicira koji poslovni događaj ko za njega odgovara, likvidira kao i kako će kolati dokumentacija.  

· Isto tako računovodstvo u budućem periodu treba da značajnije prati propisanu klasifikaciju iskazivanja prihoda i rashoda jer je to osnov za pouzdanost informacija i da o svim  finansijskim izvještajima raspravi općinsko vijeće. 

Zaključak

Tokom obavljanja revizije uočene su brojne slabosti u funkcionisanju i radu općinske administracije, nevođenje kancelarijskog poslovanja u skladu sa propisima, ne postojanje arhive i odlaganja dokumenata mimo iste zbog čega nismo mogli procijeniti i ocijeniti pravilno uzorkom izabrane finansijske transakcije.

Razumjeli smo ambijent u kojem se radilo i živjelo, koji ste nam opisali i koji je utjecao na rad organa uprave. 

Svjesni smo da su određeni problemi u poslu i odraz specifične situacije na ovom području, kao i to da je dosta problema preneseno iz ranijeg perioda prije naše revizije.

Pozitivni pomaci su uočeni tokom provođenja revizije, ali za postizanje transparentnog rada organa općine treba se značajnije organizovati rad iste.

Isto tako mi smo svjesni da ambijent u kojem djeluje i radi ova općina nije i ne može biti pokriće za sve pobrojane propuste koje smo naveli u izvještaju o provedenoj reviziji.

Slabosti koje smo uočili su one koje ovise o efikasnosti rada organa uprave, a one su:

· nepostojanje i nefunkcionisanje sistema internih kontrola kojima bi se obezbijedilo sprečavanje i otkrivanje pogrešnih postupaka u izvršavanju poslova svih uposlenih u općinskoj administraciji,

· nedosljedna primjena zakonskih propisa u radu organa uprave, kod izrade i izvršenja budžeta, kao i neprovođenje finansijskih transakcija u skladu sa pravilima i ponašanjima,

· nepostojanje programa rada organa uprave i praćenja istih,

· nedosljena primjena Uredbe o postupku nabavke roba i usluga,

· nedovoljna briga u zaštiti općinske imovine.  

                                         I. Junuzović, ovlašteni revizor

                                                                                       ___________________________

                                                                      E. Muslić, mlađi revizor

                                                                                       ___________________________

Komentar

U predviđenom roku ostavljenom za davanje primjedbi na nalaze i preporuke date u ovome izvještaju, Gradska općina Stari grad Mostar nije se pismeno oglasila , te se ovaj izvještaj dostavlja kao konačan na daljnje postupanje.

		Porezni prihodi		2,603,297

		Neporezni prihodi		1,944,925

		Primici od prodaje stalnih sredstava		70,639

		Tekuće potpore iz inozemstva		69,800

		Tekuće potpore od ostalih nivoa vlasti		291,897

				4,980,558

		Bruto plaće i naknade troškova zaposlenih		1,672,481

		Doprinos poslodavca		159,576

		Izdaci za materijal i usluge		916,695

		Tekući grantovi		831,809

		Izdaci za kamate i ostale naknade		120,532

		Kapitalni izdaci		294,828

		Doznake iz budžeta nižim potrošačkim jedinicama		969,799

				4,965,720






